
УДК 372.881.1
Ж. Шаланки

Университет им. Этвёша Лоранда (г. Будапешт, Венгрия)
Н.В. Кондратьева

ФГБОУ ВО «Удмуртский государственный университет»
(г. Ижевск, Россия)

ВЕНГЕР КЫЛЬЯ УРОКЪЁСЫН ФИНН-УГОР КЫЛЪЁС 
НО КАЛЫКЪЁС СЯРЫСЬ ТОДОН-ВАЛАНЪЁС БАСЬТОН

Статья посвящена описанию особенностей преподавания темы «Финно- 
угорское родство» на уроках венгерского языка. В качестве ключевых решений 
предлагается использование компьютерных технологий, а также расширение 
научно-методического сотрудничества между российскими и зарубежными 
образовательными учреждениями.

Ключевые слова: родство финно-угорских народов; преподавание венгерского 
языка; финно-угроведение.

Финн-угор кылъёслэн ӵыжы-выжы луэмзы сярысь нырысетй 
тодонъёс пусйыса кельтэмын XVIII даурысен. 1770-тй арын Копен- 
гагенын венгер тодосчи Янош Шайновичлэн «БетошОако И ю та  
Ш ^агогит е! Ьарропит 1с1е т  еззе» ннмо латин кылын гожтэм 
книгаез потйз. 169 кыл вылэ пыкиськыса, тодосчи венгер но саам 
кылъёслэсь ӵыжы-выжы луэмзэс шарая.

1779-тй арын эшшо одйг венгер тодосчилэн — Самьюэль 
Дьярматилэн -  «АОтказ 1т§иае Нипцапсае си т  1т§шз Репшсае 
огщ1шз §гаттайсе с1етопз1га1е» нимо латин кылын книгаез потйз. 
Таяз ужын пусйыса кельтэмын венгер но саам, эстон но венгер, 
удмурт но пор кылъёслэн ог-огзылы матын луэмзы [3, с. 22]. Нимам 
ужъёс инъет сётйзы финн-угор ӵыжы-выжылыклэн тодослыко 
азинскемезлы.

Туннэ понна, финн-угор яке у рал ӵыжы-выжылык сярысь 
вераськыкумы, асьмеос лыдэ басьтйськомы археология, антропо
логия, генетика, этнография, кылтодон но мукет тодосъёслэсь 
азинскемзэс [2]. Нош со тодонъёс ӵемгес вӧлмемын та удысын ужась 
ӧнерчиос куспын гинэ. Жаляса верано, школаын та ужпумъёсты 
эскеронлы тырмыт саклык уг висъяськы.

Таӵе югдыр, нырысь ик, герӟаськемьтн огъя дышетон сӧзнэтын 
кылъя урокъёслы ӧжыт дыр висъяськемен. Кылсярысь, венгер 
школаосын литературая урокъёслы арняяз 4 яке 5 час висъяське, нош

кылъя урокъёслы -  одйг яке кык час, Литературая урокъёсын дышет- 
скисьёс кызьы венгер литератураен, озьы ик дунневыл чеберлыко 
текстьёсын тодматско.

Финн-угор ӵыжы-выжылыкен тодматсконлы венгер школаос- 
лэн дышетон сӧзнэтазы висъямын 4 час 8-тй классын но 8 час 12-тй 
классын. Та дыр ӵоже пиналъёс тодматско, кыӵе кылъёс урал кыл 
семьяе пыро; кытын уло туала финн-угор калыкъёс. Озьы ик 
тодматскыны луэ огъя урал яке финн-угор вакытысь венгер кылын 
возиськем кылъёсын. Пусйыны кулэ созэ но: дышетскисьёслы туж 
ик капчи ӧвӧл венгер кылэз мукет финн-угор кылъёсын ӵошатыны, 
малы ке шуоно солэн сӧзнэтэз трослы воштйськемын. Кылсярысь, 
удмурт но коми яке эстон но финн кылъёс та ласянь трослы 
валамонэсьгес луо, угось татын нимаз кылъёслэн вылтуссы но, 
пуштроссы но ог-огзылы матын луыны быгато (кылсярысь, удм. 
пунъы ~ коми панъ, удм. толэзь ~ коми тӧлись но мукет).

Валамон, дышетйсьёслы тросгес саклык висъяно финн-угор 
ӵыжы-выжылыкез школаын дышетонлы. Со ласянь берло аръёсы 
юрттэт сётыны быгато Интернетэ пыртэм материалъёс но. Кылся
рысь, Венгер тодосъёсъя академилэн сайтысьтыз капчиен шедьтыны 
луэ финн-угор кылъёсысь ӵыжы-выжы луись кылкабъёсты [ВТА]. 
Тае уже кутыса, дышетйсь ачиз но тунсыко квизъёс но кылшудонъёс 
малпаны быгатэ.

Дышетон сӧзнэт понна озьы ик тунсыко луо шудонъёс, кудъёсыз 
1еагтщ§арр8.ог§ сайта интыямын. «Финн-угор ӵыжы-выжылык» 
темая татысь пбртэм кроссвордъёс, картаос, шудонъёс шедьтыны 
луоз. Та сайт дышетон удысэ интерактив амалъёсты пыртыны юрттоз.

Нимысьтыз пусйыны луэ дышетйсьёслы чаклам ужан тетрадь- 
ёсты но, угось татын озьы ик финн-угор ӵыжы-выжылыкен 
герӟаськем ужьёс дэмламын.

Но, кызьы возьматэ улон, будйсь пиналъёслэсь финно-угрове- 
дениен тунсыкъяськонзэс тужгес но бурдъято улэп пумиськонъёс. 
Тае лыдэ басьтыса, венгер университетьёсысь финн-угор кылто- 
донъя кафедраосын дышетскись студентьёс но аспирантъёс ӵем гинэ 
школаосы потало: пиналъёсты финн-угор калыкъёслэн лулчебере- 
тэнызы тодмато, та калыкъёслэн улон интыосазы ветлэмзы сярысь 
верало. Синмысь синме вераськон сторителлинг дышетон амалэз 
тодэ вайытэ, соин ик пиналъёс мылысь кыдысъ пырисько таӵе 
ужрадъёсы.

Огьяса вералом, финн-угор ӵыжы-выжылыкез школаосын 
дышетон -  со туж кулэ ужпум. Угось мукет калыкъёслэн историе- 
нызы, лулчеберетэнызы тодматскон будйсь пиналлы анай кылыныз 
данъяськон мылкьщ пыӵатэ. Жаляса верано, дышетскон книгаосын 
та темалы туж ӧжыт саклык висъяське. Озьы ке но туала 
технологиос паськыт луонлыкъёс усьто финн-угор ӵыжы-выжылык 
сярысь тунсыко но пайдаё вераськыны. Палэнэ кельтоно ӧвӧл 
пӧртэм кунъёсысь анай кылъя дышетйсьёслэсь валче ужамзэс но.

УДМУРТ КЫЛЭЗ ДЫШЕТОНЭ ВЫЛЬ МЕДИА-ПРОДУКТЪЁС

В статье рассматриваются вопросы использования информационно
коммуникационных технологий в преподавании удмуртского языка. В содержании 
представлены результаты проекта «Медиа-лаборатория этнокультурного образо
вания», направленного на повышение эффективности обучения удмуртскому языку.

Ключевые слова: обучение удмуртскому языку, информационно-коммуни
кационные технологии, медиа-продукты.

Удмурт Элькунысь нылпи садъёсын, дышетсконниосын туннэ 
нуналлы удмурт кылэз дышетонлы луонлыкъёс кылдытэмын. 
Мылкыд карись анай-атайёс ас нылпизэс та юртъёсы сётыны быгато. 
Тросэз визьнодасьёс но дышетйсьёс нылпиосты кыллы дышетонзэс 
тунсыко ортчыны тыршо, ужан удысазы пӧртэм амалъёсты куто. 
Озьы ке но, тросэз пиналъёс дышетсконниез йылпумъякузы удмурт 
кьшын уг верасько.

